
諸小國之稅以爲資又設關收稅海口共立五
關凡貨出洋回國者皆納番銀國中兵餉悉取
給於此而鴉片烟土之利爲最𠸄地所都之囒
噸及嘶噶囒噯倫等處皆不產鴉片惟所轄印
度地方如𠵼啊啦𠼦噠啦𡄳𠵼𠿪叭噠𠹙嘛𡁠
�諸處連山栽種開池製造以厚其毒大土出
自𠵼啊啦小土出自𠵼𠿪其土有公班土小公
班土白土金花土名目案鴉片烟即李時珍
本草綱目所載之阿芙蓉也本係藥草而不知其
流毒蔓延日盛一日浙閩江南山東直隸地俱
邉海易於轉售其楚豫川陜等省則越梅嶺過
贑州以豫章爲屯聚之所而達於諸處其毒遂
流布於天下而彼國有食者殺無赦知其以計
弱中國且以土易金以至賤者易至貴者而去
其用心亦太不良矣　道光十九年太僕寺卿
江西黄爵滋奏請禁烟於是兩廣總督林則徐

